
que i’ay pour la conuerfion de ces Peuples? Ie vous
declare que cela n’a feruy qu’a me confirmer dauan-
tage dans ma vocation, que ie me fens plus porté que
iamais d’affection pour la Nouuelle France, & que
ie porte vne faincte enuie [67] & ceux qui {font defia
prifes auec toutes ces fouffrances; tous ces traunaux
ne me femblent rien en comparaifon de ce que ie vou-
drois endurer pour Dieu; {i ie f¢auois vn lieu fous le
Ciel ot on fouffrift encor dauantage ie voudrois y
aller. Ah qui que vous foyez a qui Dieu donne ces
{fentimens & ces lumieres, venez, venez, mon cher
Frere, ce font des ouuriers tels que vous eftes que
nous demandons icy; c’eft & des ames femblables A
la voftre, que Dieu a deftiné la conquefte de tant
d’autres que le Diable tient encor maintenant en fa
puiffance; n’apprehendez aucunes difficultez, il n’y
en aura point pour vous, puis que toute voftre confo-
lation eft de vous voir crucifié auec le Fils de Dieu;
le filence vous fera doux, puis que vous auez appris a
vous entretenir auec Dieu, & a conuerfer dans les
Cieux auec les Saints, & les Anges: les viddes fe-
roient bien infipides fi le fiel de noftre Seigneur ne
vous les rendoit plus douces & plus fauoureufes que
les mets les plus delicieux du monde. Quel contente-
ment d’aller par ces faults, & de grauir fur les roches,
a celuy qui a deuant les yeux cét aymable Sauueur
haraffé de tourmens, & montant le Caluaire chargé
de fa Croix; [68] l'incommodité du Canot eft bien
aifée a fouffrir a qui le confiderera crucifié. Quelle
confolation? car il faut que i’vfe de ces termes, autre-
ment ie ne vous ferois pas plaifir; quelle confolation
donc de fe voir mefme par les chemins abandonné
des Sauuages, languir de maladie, ou mourir de faim



